
წინასიტყვა 

ნ. მარმა მოხსენება „მოგზაურობიდან თურქეთის ლაზეთში“ წაიკითხა 1910 წლის 21 

მარტს პეტერბურგის მეცნიერებათა აკადემიის ისტორია-ფილოლოგიის განყოფილების 

სხდომაზე. 

ნ, მარის მოგზაურობის მიზანი იყო ჭანურ-ლაზური ენის შესწავლა, მოხსენების შესა- 

გალ ნაწილში მეცნიერი აღნიშნავს, რომ თურქებს ყოველთვის ეშინოდათ და აპროტესტებ- 

დნენ ქართველი მკვლევრების მოგზაურობას ისტორიულ შავშეთ-იმერხევსა თუ ტაო-კლარ- 

ჯეთში. ნ. მარი წერს: „მე ვერაფრით წარმოვიდგენდი, რომ ჩვენი მოგზაურობა ეჭვქვეშ 

დადგებოდა და საზოგადოებრივი თუ პოლიტიკური მეთვალყურეობის ქვეშ მოექცეოდა. 
თურქები ეჭვს გამოთქვამდნენ მეცნიერის მიმართ, თითქოს ის ჩამოსული იყო 

სამხედრო-ტოპოგრაფიული რუკების შედგენა-გადაღების მიზნით და რომ ის გადაცმული 

სამხედრო მსტოვარია, მას გამომწვევად ეკითხებოდნენ მოგზაურობის მიზნების შესახებ. 

საქართველოდან ჩამოსულ მეცნიერებს ებრაელებს და გიაურებს უწოდებდნენ. რამაზანის 

პერიოდში მეცნიერის ოთახში ყოველგვარი მოპატიჟების გარეშე შედიოდნენ მასპინძლები 

და თვითნებურად ჩხრეკდნენ მის ნივთებს, წვებოდნენ მის ლოგინზე. მკვლევარი მათ უდიერ 

საქციელს არ აპროტესტებდა და მათგან მოითხოვდა მხოლოდ და მხოლოდ ლაზურ ენაზე 

საუბარს. 

ნ. მარი საკუთარ თავს რუს მეცნიერად თვლიდა. მკვლევარი მოხსენებაში აღნიშნავდა, 

რომ ჭანური ენა გავრცელებული იყო ბათუმის ოლქში (აღნიშნული პერიოდის რუსეთის 

საზღვრებში). ნიკო მარი მიიჩნევდა, რომ ბათუმიდან დასავლეთით არსებულ ტერიტორიაზე 

მცხოვრები მეგრელები თუ ჭანები წარმოადგენდნენ აგტოქთონურ მოსახლეობას. 

მკვლევარს თურქეთში გამგზავრების წინ თურქეთის ოფიციალური დაწესებულებების 

მხრიდან დიდი წინააღმდეგობები შეხვდა. რუსებისთვის კარანტინი იყო გამოცხადებული. 

ნიკო მარს გამგზავრებაში დაეხმარა ბათუმში მცხოვრები „ვიღაც ქართველი“ (ასე მოიხსე- 

ნიებს), რომელმაც ოცი წელი იცხოვრა თურქეთში. თუმცა მეცნიერი მას ხშირად შეხვედრია 

1898 წელს ათონზე მოგზაურობის დროს და კონსტანტინეპოლში. „ვიღაც ქართველმა“ ნიკო 

მარს გააცნო ლაზური ენის კარგი მცოდნე არქაბელი ფეევზი ბეი. ლაზი არქაბიდან საუბრობდა 

თურქულ ენაზე. თაკილობდა და ერიდებოდა მშობლიურ ჭანურ ენაზე საუბარს. ნიკო მარის 

მოთხოვნას ფევზი ბეისადმი, რომ გადაეცა მისთვის ინფორმაცია ლაზურის შესახებ, 

არქაბელი თურქულ ენაზე პასუხობდა: „იი!წI§3 ხI1სIასი, ხI ძის“ (მეგრულზე იცი? 

იგივეა). 

ათენის მიღმა ლაზური ენა მხოლოდ ორ სოფელში იყო გავრცელებული. რიზეში 

ცხოვრობდნენ ლაზები, რომლებიც ლაზურად საუბრობდნენ, მაგრამ ისინი აქ მოსული 

იყვნენ, ლაზურზე საუბარი ქვეყნის ტერიტორიაზე ვრცელდებოდა მხოლოდ იაილებამდე 

(ზაფხულის სადგომები ათინადან ზუთი საათის მგზავრობის პუნქტამდე), ათინაში არც ისე 

წმინდად საუბრობდნენ ლაზურ ენაზე. არქაბეში შეინიშნებოდა წმინდა ლაზური საუბარი.



ბათუმიდან გამგზავრებაში ნიკო მარს დაეხმარა მისი გიმნაზიელი მეგობარი ნ. ელიავა, 

ბათუმის საბაჟოს მოხელე. 

ნიკო მარი ბათუმიდან 31 აგვისტოს, 4 სთ-სა 15 წთ-ზე გაემგზავრა სომხური გემი 

„ტრაპეზუნტით“, რომლის კაპიტანი იყო თურქი. მგზავრებს შორის იმყოფებოდა რამდენიმე 

ბერძენი და მდიდარი ჰემშილები, რომლებიც რუსულ ენაზე მეტყველებდნენ და. განსა- 
კუთრებით ხაზს უსვამდნენ ლაზების სიძუნწეს. გემის კაპიტნის სომეხი თანაშემწე ინფორ- 

მირებული იყო ნ. მარის ანის არქეოლოგიური გათხრების შესახებ. 

თავადი წ. ერისთავი აცნობებდა ნიკო მარს, რომ ჭოროხის დასავლეთით, ერთ ვერსზე 

მდებარეობს პეტრას ნანგრევები. მეცნიერმა გზაში გაიცნო ბათუმელი მუსულმანი თევფიქ 

ბეი. ბათუმის ოლქიდან ცხენებით გადაყვანას ემსახურებოდნენ მუჰაჯირები. ნიკო მარი ახა- 

სიათებს ბათუმელ ზია ბეი აბაშიძეს, რომელიც შესანიშნავად ფლობდა თურქულ ენას, 

კარგად იცნობდა რუს კლასიკოსებს და ოცნებობდა რუსეთზე. მას აკრძალული ჰქონდა შესვ- 

ლა ბათუმის ოლქში, სადაც დარჩნენ მისი დები, ასევე, მას არ დართეს ცხოვრების უფლება 
რუსეთის შიდა გუბერნიაში. ნიკო მარი დაუმეგობრდა კონსტანტინეპოლის უნივერსიტეტის 
სტუდენტ ახმედ ხამდის. სტუდენტმა მეცნიერი მიიპატიჟა საკუთარ სახლში და მოუბოდიშა, 

რომ მისი სახლი ძველებურ ლახურ სტილზეა მოწყობილი და არა ევროპულად. სტუდენტი 

მეცნიერს პატრიოტული პათოსით ესაუბრება განახლებულ თურქეთზე. მეცნიერის შეკითხ- 

ვას, თუ როგორ შეძლო მან სტამბულში ათი წლის განმავლობაში ასე კარგად შეენახა მშობ- 

ლიური ენის ცოდნა, სტუდენტი პასუხობს, რომ სტამბოლში ლაზები ბევრია, რომლებიც, 
ძირითადად, ლაზურზე საუბრობენ. ნიკო მარი კაფეტერიაში სტუმრობდა არქაბელ ლაზს, 

რომელიც მეცნიერს არწმუნებდა, რომ მას ურჩევნია თავისუფლად ილაპარაკოს თურქულ და 

ქართულ ენაზე, ვიდრე ლაზურზე, არქაბელი ლაზი ქართულ ენას ეძახდა ჩურუქსულს. 
ამრიგად, ზემოთ მოყვანილი მცირე მონაკვეთი ნიკო მარის მოგზაურობიდან თურქეთის 

ლაზეთში ნათლად წარმოაჩენს მეცნიერის დიდ ინტერესს ლაზური ენისადმი. 

მერაბ მეგრელიშვილი



მოგზაურობიდან თურქეთის ლაზეთში 

(შთაბეჭდილებები და დაკვირვებები) 

(მოხსენებულია 19I0 წლის 2! მარტს პეტერბურგის მეცნიერებათა აკადემიის 
ისტორია - ფილოლოგიის განყოფილების სხდომაზე) 

1. მოგზაურობა 

გამგზავრების მიზანი. – იაფეტური ფონეტიკის ინტერესები. – კოლხეთი ჭოროს-ფაზისზე. – 

პჭანების განცდები კლარჯეთში. – ლაზ-ჭანები, IC§0 ჭაინები ძველად M2VIი'. – ჭანური ენის 

გავლენა ძველ ქართულზე. – ჭანები საქართველოში, ბერძნულ-ბიზანტიური ეკლესიის გავლენის 
გამტარებლები. – თურქეთის ლაზეთის ჭანური მეტყველების უპირატესობა. – ხან მოსახლეობის 
და ხან ხელისუფლების მხრიდან წინააღმდეგობის გაწევა არქეოლოგიურ და ეთნოგრაფიულ 
დაკვირვებებზე, – ბათუმი, მზადება მოგზაურობისთვის. – საუბარი არქაბელ ლაზთან. – გემ „ტრა- 
პიზონზე“. – ჩასვლა ათინაში. – ფეეზი-ბეი და ჭანური ენის გაკვეთილები. – ექსკურსია ათინას 
ხეობაში. – ლამგო. – ბაშ-კოი. – მზადება მოგზაურობისთვის ვიწეში. – ქეემო ბულეპი. – ესკი- 
ტრაპიზონი. – არტაშენი. – ვიწე. – ბეგის ბუდე. – ჭანური ენის გაკვეთილები. – ექსკურსია აბუ- 

წყაროს ხეობაში. – მზადება მოგზაურობისთვის არქავში ან არქაბეში. – ვიწედან ფელუკაზე. – 

ტოროცი. – სუმლა. – მოცხორე. – არქაბე. არქავი – ჭანური ენის გაკვეთილების შესახებ. – 
არქაბიდან ხოფაში ფელუკაზე. – დაკითხვა კაიმაკამთან. – 'ფეხით არქაბიდან ხოფაში. – კიდევ 
ერთხელ პოლიციის და მოსახლეობის დამოკიდებულებაზე. – რაა საჭირო სოფლებში შედეგიანი 
ექსკურსიისთვის? – რუსული ენის გავრცელება და რუსების მიმართ სიმპათიის უქონლობა. 

თურქეთის ლაზეთში ჩემი გამგზავრების მიზანი იყო მისი ძირძველი მოსა- 
ხლეობის ენის, კერძოდ, ჭანურის, ანუ ლაზურის შესწავლა, როგორც მიღებულია 
მისი უფრო გვიანდელი ტერმინით აღნიშვნა. იაფეტური ენის შტოს, იმავე ქარ- 
თულის და მისი მონათესავე ენების და კილოების შემსწავლელი მეცნიერების არ- 
სებული მდგომარეობიდან გამომდინარე, უკიდურესად აუცილებელია ჭანური 

მეტყველების შესწავლა. 
იაფეტოლოგიას ესაჭიროება ისტორიული ფონეტიკის შემოწმება, რომელიც 

აგებულია სემიტურ ენებთან შედარება-შეპირისპირებაზე საკუთრივ დიალექტური 
მასალების საფუძველზე. გვსურდა იაფეტური ენების ჩვენი ისტორიული ფონეტი- 
კის შემოწმება ლაზურ, უფრო ზუსტად, ჭანურ მასალებზე იმიტომაც, რომ იგი 
გვაძლევს საფუძველს აღვძრათ საკითხი კოლხეთის შესახებ კლასიკური გადმო- 
ცემის დაკავშირებისა არა რიონ-ფაზისთან, არამედ ჭოროხ-ფაზისთან, რამდენა- 
დაც იაფეტური ენების ფონეტიკის თანახმად, ჭოროხის ამოსავალი ფორმა არის 

კოროხი, რაც, თავის მხრივ, წარმოადგენს ადგილობრივ ფორმას სრულხმოვ- 
ნებით და რ-თი, ნაცვლად ლ-სი, სახელწოდების კალხ ან კოლხ, რომელიც შე- 
მონახულია ბერძნულ თქმულებებში,



უეჭველია, რომ ჭანები საკმაოდ ადრე იყვნენ მიყუჟული თანამედროვე ლა- 
ზეთის ვიწრო საზღვრებში, მაგრამ არა ერთდროულად. ან მეგრელები ან ჭანები 

წარმოადგენდნენ ავტოქთონურ მოსახლეობას ჭოროხის აღმოსავლეთითაც, 

სხვათა შორის, მისი მარცხენა შენაკადის - იმერხევის გასწვრივ, რომლის აუზში 

ქართველები-ქართები ჩნდებიან მხოლოდ VIII საუკუნის ბოლოდან, ხოლო. სომ- 
ხები, ქართველების წინამორბედნი, ასევე იყო მოსული ტომები რომლებიც 
დამკვიდრდნენ ჭანების ტერიტორიაზე. ასეთია წარმოდგენა კლარჯეთის შესახებ, 
რომელიც გვექმნება როცა ვეცნობით გრიგოლ ხანძთელის, VIII-IX სს. მოღვა– 

წის ცხოვრებას და უნებლიეთ, გვიზიდავდა ჭანური ენობრივი მასალებისკენ, რა- 
თა მათში გვეპოვა დასაყრდენი კლარჯეთის გეოგრაფიულ ნომენკლატურაში 
ჭანური გადმონაშთების შესაცნობად. 

იყო კიდევ სხვა კულტურულ-ისტორიული საკითხები, რომლებიც გვაიძუ- 

ლებდა განსაკუთრებული ყურადღებით მოვპყრობოდით ენას ლაზებისას, რომ- 

ლებსაც ქართველები უწოდებენ ჭანებს (-6ხ-), და რომლებშიც გვყავს უძვე- 

ლესი სომხებისთვის ცნობილი ჩენები = ჩეინები (4#6 /6)1) და „ჩანივ“ (#MIVLL (0M- 

I). ვსწავლობდი რა ზოგიერთი ლითონის, მათ შორის, ბრინჯაოს სახელწოდე- 

ბებს, მე აღმოვაჩინე მათი იაფეტური წარმოშობის ნიშნები და მსურდა, ჩემი 

ლინგვისტური დასკვნები შემომეწმებინა ლაზების ენობრივი მონაცემების მიხედ- 

ვით, მით უმეტეს, რომ მათი ბუნებრივი სახელწოდება L8ი ან L2#ი ჩვენი ისტო- 
რიული ფონეტიკით წარმოადგენს გვიანდელ სახეცვლილებას, ფორმა LმVი („L8Iი, 
X6C§0, LმVIი) ე.ი. მეორე ნაწილისა ეპონიმური გვარის ფუძემდებლის „თუბალ- 

კაინი, საკუთრივ „0V88ი-კაინ ბიბლიის მიხედვით (დაბადება 4, 22: 1» LმXV1I0) 
სპილენძის ან რკინის გამომგონებლის, სპილენძის და რკინისგან ყველა სახის 

იარაღის გამომჭედლისა. 
და ბოლოს, ძველ ქართული ლიტერატურული, უფრო სწორად, საეკლესიო 

ენის შესწავლამ აღმოაჩინა ჭანური და მეგრული წარმოშობის ზოგიერთი სიტყვა 
და გამოთქმა, სხვათა შორის, ქრისტიანული ეკლესიის ისეთი არსებითი ტერმი- 
ნებისა, როგორებიცაა: საიდუმლო სერობა და სერი, მწუხრის ლოცვა, რომლე- 
ბიც თავის ახსნას პოულობენ ჭანურსა და მეგრულში: მათთან სერი ჩგვეულებ- 
რივი სიტყვაა, რომელიც აღნიშნავს ღამეს, მწუხრს. 

ამ მხარის უფრო საფუძვლიანი გამოკვლევა განსაკუთრებით მნიშვნელო- 
ვანია ძველი ქართული დამწერლობის ძეგლების დათარიღებისთვის, საერთოდ, 
ქართული ლიტერატურის ისტორიისთვის. საქმე ისაა, რომ ბერძნულ-ბიზანტიური 
სამყაროს უშუალო გავლენა ქართულ ეკლესიაზე, ბერძნული ენისა – ქართულზე 

იწყება გარკვეული მომენტიდან. რომლიდან? ამასთან დაკავშირებული ადგი- 
ლობრივი რეალური ტრადიციები არ შემორჩენილა. ადგილობრივ ტრადიციებს 

ლეგენდარულად აქვთ ბერძნული გავლენა საქართველოში ქრისტიანობის 
დამკვიდრების მომენტამდე, მაშინ, როდესაც ქართული ეკლესიის საწყისი ეპოქა 
მიმდინარეობდა სირიულ-სპარსულ-სომხურ ძველ აღმოსავლურ ეკლესიასთან 

ერთიანობაში, ეს, სხვათა შორის, აშკარად მომდინარეობს საღვთო წერილის 

ქართული თარგმანების შესწავლიდან. 

ლიტერატურული ძეგლები ცხადყოფს, რომ ჯერ კიდევ VIII, IX, X და XI 

საუკუნეებშიც კი ქრისტიანული ეკლესიის მესვეურნი, ბერძნული მართლმადი- 

დებლური სწავლების სულისკვეთებით გამსჭვალულნი, დაკავებული იყვნენ ძველი 
ქართული თარგმანების გადაკეთებით, ბერძნულ დედნებთან მათი შეთანხმებით ან 
კიდევ, სრულიად ახალ თარგმანებს ქმნიდნენ ბერძნულიდან ნაცვლად სომხური- 
დან ძველი თარგმანებისა. გზადაგზა ირკვევა, რომ ბერძნული გავლენის გამტა- 
რებლები თუ არა მხოლოდ უპირატესად მაინც იყვნენ ქართული ეკლესიის 

მოძღვრები, წარმოშობით ჭანების თავდაპირველი რაიონიდან. საერთოდ, აპრიო- 
რი ჩანდა შესაძლებელი, რომ აღმოსავლეთ საქართველოში ბერძნული გავლენა 

მოდიოდა ლაზებისგან და მეგრელებისგან. ე.იი ჭანებისგან და იბერიელებისგან, 

რომლებიც უშუალო ურთიერთობაში იყვნენ ბიზანტიასთან როგორც მეგრე- 
ლები-იბერიელები ან კიდევ მათ შემადგენლობაში მყოფნი, როგორც ლაზი-ჭა- 
ნები. ერთი მხრივ, ბერძნული ენის ცოდნა და მეორე მხრივ, საუბარი ქართულის 

მონათესავე ენებზე მათ ხელს უწყობდა უკეთესად ყოფილიყვნენ მომზადებულნი 

ისეთი მისიისთვის, როგორიცაა საქართველოში ბერძნული ეკლესიური გავლენის 

გავრცელება, კერძოდ კი, საეკლესიო ლიტერატურული ძეგლების ბერძნულიდან 
ქართულზე თარგმნისათვის. და მართლაც, როდესაც ძველ ქართულ ტექსტებში 
იწყებენ აღმოცენებას ჭანიზმები და იბერიზმები, მაშინ ამ აპრიორულად უეჭველ- 
მა მოსაზრებამ შეიძლება შეიძინოს ურყევი ფაქტის მნიშვნელობა. რა თქმა უნდა, 

საქმის ასეთი მდგომარეობიდან გამომდინარე, იძულებული გავხდებოდით გვე- 

ღიარებინა, რომ ბერძნულ-ბიზანტიური ეკლესიური გავლენა საქართველოში ვერ 
განვითარდებოდა თვით ჭანების-ლაზების ქრისტიანულ რელიგიაზე მოქცევამდე, 
ე.ი. VI საუკუნემდე, თუ სინამდვილეა, რომ ამ დრომდე ქრისტიანი ლაზები არ 

იყვნენ საკმაო რაოდენობის, რათა მიეღოთ მონაწილეობა თავიანთი აღმოსავ- 

ლელი ნათესავების ქრისტიანულად მოქცევაში. 

რაც უნდა მრავალფეროვანი იყოს დასახული საკითხები, რომლებიც ლა- 
ზეთს ეხება, ისინი, ბოლოს და ბოლოს, საყრდენს ეძებენ ლაზურ, ან, უფრო სწო- 
რად ჭანურ ენაში. 

ჭპანურ მეტყველებას შეიძლება შევხვდეთ რუსეთის საზღვრებშიც, ბათუმის 
ოლქში, მისგან დასავლეთით სამი საათის სავალზე ზღვასთან და უფრო ზევით,



მურღულის ხეობაში!, მაგრამ ამ ლინგვისტურმა რაიონმა და თურქეთის სასაზღვ- 

რო ზოლმა ხოფის ჩათვლით განიცადეს ქართულისა და მეგრულის ძლიერი გავ- 

ლენა. გაცილებით უფრო საინტერესოა თურქეთის ლაზეთის დასავლეთი ნაწილი. 
ჭანურმა ენამ აქაც განიცადა ძლიერი გავლენა ჯერ ბერძნული ენის, ხოლო მოგ- 
ვიანებით თურქულისა, მაგრამ გათვალისწინება უცხოენოვანი ელემენტების ზე- 
მოქმედებისა გაცილებით ადვილია, ვიდრე იმისა, თუ რა იყო გადმოღებული მო- 

ნათესავე ქართული და, განსაკუთრებით, მეგრული ენებისგან გადმოღება ასე 
ახლოს მდგომი ენების, ხშირად შეიძლება მიჩნეული იყოს, როგორც ჭეშმარიტი 

მოვლენა ჭანურში. 
ამგვარად, თურქეთის ლაზეთში ჩემი ამჟამინდელი გამგზავრების ძირითადი 

ამოცანა იყო ჭანური ენის შესწავლა, შესაძლებლად თავისუფალის ქართული და 
მეგრული გავლენისგან. 

ენის შესწავლასთან ერთად, ამ მხარეში ყოფნა მსურდა გამომეყენებინა 
არქეოლოგიური და ეთნოგრაფიული დაკვირვებისთვის, ან, ყოველ შემთხვევაში, 
რიგი ფოტოგრაფიული სურათის გადაღებისთვის, რომლებიც წარმოაჩენდნენ ამ 
მხარეს ამა თუ იმ მიმართებით. 

ვერაფრით წარმოვიდგენდი, რომ ჩვენი საქმიანობა მხოლოდ ეჭვს გამოი- 
წვევდა და ჩვენ მოგვიწყობდნენ საზოგადოებრივ და პოლიციურ დევნას. ჩვეწზე 
ეჭვობდნენ, რომ ჩამოვედით სამხედრო-ტოპოგრაფიული გეგმების გადასაღებად, 

რომ ჩვენ გადაცმული სამხედრო „მზვერავები ვართ. განსაკუთრებით ძლიერ 
ხვდებოდა ჩემს ტანმოსულ თანამგზავრ სტუდენტ ნ. ნ. ტიხონოვს: როდესაც 

მოხალისეებმა ვერაფერი გააწყვეს მის წინააღმდეგ, ხედავდნენ რა მის გოლია- 
თურ ძალას, აბეზრებდნენ მას თავს გაუთავებელი კითხვებით მოგზაურობის 

მიზნის შესახებ, პირდაპირ ეუბნებოდნენ რომ არ სჯეროდათ, ეკითხებოდნენ 
გამომწვევად, ბოლოს და ბოლოს, როდის წავეთრეოდით ჩვენ და აჯავრებდნენ, 
თითქოსდა იგი იყო ებრაელი და არა რუსი, ცოტა ვინმეს თუ ერიდებოდა 
ხმამაღლა დაეძახა ორივესთვის გიაურები 

"ეჭვიანობას ვერ აქარწყლებდა ის, რომ მე ჩემს სამუშაოს ვასრულებდი 
ყველას დასანახავად. ჩემს ოთახში დღის და ღამის ნებისმიერ დროს (იყო რამა- 
ზანი) შემოდიოდა ვისაც მოესურვებოდა, როგორც საკუთარში. თითოეული წვე- 

ბოდა ჩემს ლოგინზე, ჩხრეკდა ჩემს ნივთებს და მე პროტესტს არ გამოვთქვამდი, 
მოვითხოვდი მხოლოდ, რომ ჩემთვის მოემართათ ჭანურ ენაზე და ვცდილობდი, 
მეპასუხა ჭანურად. ყოველი მათგანი თავის მოვალეობად თვლიდა მოეწყო ჩემთ- 

1 თვით ბათუმში ლაზები ცოტა არაა, მაგრამ ისინი მოსულები არიან. 

?მოგზაურობის ლინგვისტიკური შედეგები თავმოყრილია წიგნში „ჭანური (ლაზური) ენის 
გრამატიკა ქრესტომათიითა და ლექსიკონით („მასალები იაფეტური ენათმეცნიერებისა II)”, 
რომელიც იბეჭდება.



ვის დაკითხვა მოგზაურობის მიზნების შესახებ და ცოტა ვინმეს თუ სჯეროდა, 
რომ მე ჩავედი ჭანური მეტყველების შესასწავლად. 

მოვემზადე ბათუმიდან გასამგზავრებლად. ბათუმში სამხედრო გუბერნატო- 
რის თანაშემწე პ. პ. შუბინსკი მირჩევდა არა პირდაპირ გამგზავრებას ლაზეთში, 
რომელიც მდებარეობდა ბათუმიდან რამდენიმე საათის სავალზე, არამედ განმე- 
ხორციელებინა მოგზაურობა კონსტანტინეპოლში ან ყოველ შემთხვევაში ტრა- 

პიზონში და მიმეღო თურქეთის ცენტრალურ ხელისუფალთა სარეკომენდაციო 

წერილები. ასევე, მაფრთხილებდა, რომ არ დავყრდნობოდი კურიერის პას- 
პორტს, რომლითაც ვიყავი მომარაგებული. 

ჩემს განკარგულებაში იყო მხოლოდ ერთი თვე, მე არ შემეძლო ისეთი შო- 
რი გზით შემოვლა, როგორიც იყო გამგზავრება კონსტანტინეპოლში ან თუნდაც 
ტრაპიზონში, როცა ფელუკაზე რამდენიმე საათის მგზავრობის შემდეგ მე შემეძ- 
ლო დამეწყო სამუშაო ჩემთვის საინტერესო ენასთან დაკავშირებით. ჯერ კიდევ 
გაზაფხულზე ჩემი გამგზავრების შესახებ შეატყობინეს კონსტანტინეპოლსა და 
რიზეში და მე მსურდა იმედი მქონოდა, რომ ათინაში ხელისუფლება გაფრთხი- 
ლებული იყო რუსი მეცნიერის ჩამოსვლის შესახებ. 

ბათუმის პოლიცმეისტერმა მაცნობა, რომ დაბრკოლების გარეშე ნაკლებად 
იყო შესაძლებელი ჩემი გამგზავრება ბათუმიდან თურქეთში, რადგან მე დამა– 

კავებდნენ კარანტინში, რომელიც რუსეთიდან ჩამოსულთათვის იყო გამოცხა- 
დებული თურქეთის ხელისუფლების მიერ. ამ ცნობამ, რომელიც შემდეგ სრუ- 
ლიად ფანტასტიკური აღმოჩნდა, როგორც ჩანს, გააოცა გუბერნატორის თანა- 

შემწეც. 
დავკარგავდი რა იმედს რეალური მხარდაჭერისა ოფიციალური დაწესებუ- 

ლების მხრიდან, მე გამოვიყენე კერძო პირთა დახმარება. ბათუმში ბედმა 
დამაკავშირა ვინმე ქართველთან, რომელიც 20 წელი იმყოფებოდა თურქეთში. 

მე მას შევხვედრივარ 1898 წელს ათონზე მოგზაურობის დროს ივერიის მონას- 
ტერსა და კონსტანტინეპოლში. 

მისი მეშვეობით გავიცანი არქაბელი ლაზი და მივიღე სარეკომენდაციო წე- 
რილი ფევზი-ბეისთან ათინაში, ლაზეთში ჩემს მთავარ მფარველთან და ლაზური 
ენის განათლებულ, საუკეთესო მასწავლებელთან. 

არქაბელი ლაზი თურქულად საუბრობდა და მგონი, მშობლიური ჭანური 
მეტყველების ცოდნის გამოვლენას ერიდებოდა. ჩემს თხოვნაზე, ლაზურად მოეცა 
ცნობები ლაზურის (ჭანურის) შესახებ, არქაბელმა თავს არიდებით ლაზურს 
მიპასუხა თურქულ ენაზე „იიMთოC/§98 ხი, ხს ძ8“ – „მეგრულად იცი? იგივეა". 

თუმცა, არქაბელმა მოასწრო ჩემთვის ეცნობებინა, რომ ათინას იქით ლაზური 
(ჭანური) მეტყველება არის მხოლოდ ორ სოფელში, ხოლო შემდეგ, რიზეს მხა- 

რეში ლაზური (ჭანური) მეტყველება წყდება. თვით რიზეში, რა თქმა უნდა, 

გვხვდება ლაზურზე (ჭანურზე) მოსაუბრე ლაზები, მაგრამ ისინი აქ ჩამოსულები 
არიან, 

ქვეყნის სიღრმეში ლაზური (ჭანური) მეტყველება ვრცელდება მხოლოდ 

იაილებამდე, მემთეურების საზაფხულო სადგომებამდე, სანაპირო დასახლებები- 

დან, მაგალითად, ათინადან სიღრმეში არა უმეტეს 3-4 საათის სავალია ლაზური 

(ჭანური) მეტყველების გავრცელების უკიდურეს პუნქტამდე. ათინაში შედარებით 
ნაკლებად წმინდა ლაზური (ჭანური) მეტყველებაა ძველი თქმულებების და 
წმინდა ლაზური (ჭანური) მეტყველების პოვნა შეიძლება არქაბში. 

არქაბელი ლაზის თუ ჭანის მთელი ეს ცნობა მთლიანობაში დადასტურდა 

ჩემი დაკვირვებით. სხვა კერძო პირებმა ბათუმში, მათ შორის, ჩემმა გიმნაზიელმა 
ამხანაგმა ნ. ელიავამ, ბათუმის საბაჟოს მოხელემ გვაცნობეს, რომ არავითარ 
კარანტინზე არ შეიძლება იყოს საუბარი, რომ მე შემიძლია მივუსწრო პატარა 

გემს, რომელიც მიდის ხოფაში და ლაზეთის სხვა ადგილებში. გარკვეული ყოყმა- 
ნის შემდეგ დამთანხმდნენ მოეცათ ჩემთვის საბაჟოდან ქაღალდი, რათა დაბრუ- 
ნებისას უბაჟოდ გაუშვებდნენ აპარატურა-მოწყობილობას, რომელიც მომქონდა 
რუსეთიდან, ოღონდ პირობად დამიყენეს, რომ უთუოდ უკან დავბრუნებული- 
ყავი ბათუმის გავლით. 

ოფიციალური დაწესებულებებისადმი ჩემი უკანასკნელი უშედეგო მიმართვა 
იყო დეპეშა ჩვენი წარმომადგენლისადმი რიზეში, რათა მას გადაედგა ნაბიჯები 

და გაეადვილებინ ფოტოგრაფთან ერთად და სამეცნიერო მასალებით ჩემი 
გადასვლა ათინაში, დასავლეთში, უკიდურეს ჭანურზე მოსაუბრე ლაზებით დასახ- 
ლებულ მნიშვნელოვან პუნქტში. 

ამგვარად აღმოჩნდა გემი, სახელწოდებით „ტრაპიზონი“, რომელიც ემსახუ- 
რებოდა ადგილობრივ სანაპირო მიმოსვლას ბათუმსა და ტრაპიზონს შორის. ბა- 
თუმიდან გამოვედით 31 აგვისტოს, ნაშუადღევს, 4-სთ და 15-წუთზე. უარი გან- 
ვაცხადეთ რა ფელუკით გამგზავრებაზე?, ჩვენ დავკარგეთ შესაძლებლობა შეგვე- 
მოწმებინა თავად ნ. თ. ერისტოვის მოწოდებული ცნობები, რომ ჭოროხის 
შესართავიდან ერთ ვერსში დასავლეთით არის ქალაქის ნანგრევები და რომ ეს 
არის პეტრას ნაშთები. 

პატარა გემზე დროდადრო ისმის ჭანური მეტყველება, მაგრამ საერთაშო–- 

რისო ენად გამოიყენება თურქული: გემი სომხური, კაპიტანი თურქი, ასევე ეკი- 

პაჟი, ბუფეტში ერთი სომეხია, მეორე თურქი. მგზავრებს შორის რამდენიმე ბერ- 
ძენი და მდიდარი ჰემშილები არიან. ჰემშილები რუსულად საუბრობენ და მე 
მართობენ ლაზები საკმაოდ მუქ ფერებში დახასიათებებით; განსაკუთრებით არ 

' ვცდილობ ზუსტად გადმოვცე ადგილობრივი წარმოთქმა. გადავწყვიტე დავწერო „ფელუკა“, 
ნაცვლად რუსული ყურთასმენისთვის უფრო მიღებული სიტყვისა „ფელუგა“. 

იშურებენ ეპითეტებს, რათა მკვეთრად გამოსახონ ლაზური სიძუნწე. გემის კაპი– 
ტანთან ერთად სომეხი მმართველია. იგი იცნობს ჩემს მეცნიერულ შრომებს, უფ- 

რო მეტად ქ. ანის გათხრებს. მისმა ენერგიულმა რეკომენდაციებმა გემის ადგი- 

ლობრივ აგენტებთან მნიშვნელოვანი დახმარება გამიწია, განსაკუთრებით, არ- 
ქაბეში. 

მაგრამ მე მაინტერესებს თვით ლაზების შეხედულება თავის მშობლიურ“ 
ენაზე. 

რაც შეეხება ჭქანურ ენას, გემბანზე მესმის, რომ არსებობს სამი მთავარი 
კილო: ათინური, არქაბული და ხოფური. ერთი ხოფელის შეხედულებით, ყეე- 
ლაზე წმინდა მეტყველება „ჩხალაშია“, მაგრამ თანამოსაუბრეთა უმრავლესოზა 

ამტკიცებს, რომ წმინდა მეტყველება ვიწეშია. მათვე გვაცნობეს ათინელების შე- 
სახებ, რომ ესენი არიან ბერძნები, რომლებმაც შეისწავლეს ჭანური, მაგრამ მათ- 
თან, ჭანური მეტყველება დამახინჯდა როგორც ჩანს, ისინი საუბრობენ კი- 
ლოთქმის დამახინჯების შესახებ. 

ღამით ჩავედით ათინაში, მაგრამ პირველი სექტემბრის დილამდე გაგვაჩერეს 
რეიდზე. შეხვედრა არ იყო გულითადი. ჩვენი რიზელი წარმომადგენელი არ გა- 
მოგვხმაურებზია. მე, ნ. ნ ტიხონოვთან ერთად, თითქოს დამსჯელ მწკრივში გა- 
მატარეს. კურიერის პასპორტი ჩამომართვეს და მხოლოდ 10 დღის შემდეგ და- 
მიბრუნეს, როცა პირადი კავშირები საბოლოოდ დამეხმარა განმემტკიცებინა ამ 
მხარეში ჩემი ყოფნა, როგორც მოსათმენი ბოროტება. 

მე გავჩერდი გემ „ტრაპიზონის“ აგენტის ყავახანაში სადაც ნომრებიც იყო. 
აქ აღმოჩნდა ემიგრანტების კოლონია: ქართველი მუსულმანი, რუსეთიდან 

გაქცეული თევფიკ-ბეი ბეჟანისძე, ბერძენი ექიმი ანასტასიადესი, სომეხი ფერშა- 
ლი. 

თევფიკ-ბეი ბათუმის ოლქის ქართველი მუსულმანთაგანია. ეს არის ლიტე- 
რატურაში სამუდამოდ აღბეჭდილი ტიპი საფრანგეთის ცნობილი სამხრეთი პრო- 
ვინციიდან. თევფიკ-ბეის პოლიტიკურ გმიროზებს, მისივე პირადი აღწერით, ჟეჭვ- 
გელია, შეეძლო მოეხდინა შთაბეჭდილება სამხრეთული ზნე-ჩვეულებების არ- 
მცოდნეზე. მის მონათხრობებს, უნდა უმადლოდეს ეს მამაცი გმირი თავის ბედს, 

მისი სიტყვებით, იგი აღიარებულია რუსეთისთვის საშიშ მოღვაწედ. პირადად 

ჩვენ, პირველ მძიმე წუთებში, როცა ათინაში დაბინავებას ვაპირებდით, თევფიკ- 

ბეი დაგვეხმარა და, შეძლებისგვარად, ცდილობდა უფრო მეტად დაგვხმარებოდა. 
არა თვით სარეკომენდაციო წერილმა, არამედ იმან, რომ ის მიმართული 

იყო ფევზი-ბეისადმი, შესაძლებლობა მოგვცა შედარებით დაუბრკოლებლად და 
ადგილზე დავკავებულიყავით მეცადინეობებით ჭანურ ენაში. სხვათა შორის, 

ფევზი-ბეიზე მიანიშნებდა ყველა ლაზი, ვისთანაც კი მიხდებოდა საუბარი ჩემს 

მიზნებზე, როგორც ერთადერთ პიროვნებაზე, რომელსაც შეეძლო დამხმარებოდა 

ჩემს გამოკვლევებში. 
ფევზი-ბეის დედა – თილათურ-ზადე ფევზი-ეფენდის ქართველია, თუმცა 

იცის მხოლოდ თურქული და ჭანური. მას აქვს თანდაკოლილი ინტერესი, ფილო- 

ლოგიურ მეცადინეობებისადმი. მე ვიტყოდი, ჯანმრთელი ლინგვისტური ინს- 

ტინქტი. მას აღმოაჩნდა საკუთარი თეორია ლაზეთის გეოგრაფიული სახელ- 
წოდებების წარმოშობის შესახებ. მან დამოუკიდებლად აღმოაჩინა კანონი წყვე- 
ტილობაზე, კ-ს ტ-ზე გადასვლა ლაზურსა თუ ჭანურში. ფევზი-ბეი ადრე დი- 
ლიდან გვიან ღამემდე არ იღლებოდა ჩემთან მეცადინეობით. ორი დღის შემდეგ 
დადგა რამაზანი. ფევზი-ბეი ამ მარხვას მტკიცედ იცავდა, მაგრამ განუხრელად 
განაგრძობდა ხანგრძლივი საათების გატარებას ჩემთან მეცადინეობისას, მამა- 
რაგებდარა ცნობებით ჭანურ გრამატიკაში და მასალებით ჭანური ლექსიკონისთ- 
ვის. იგივე გზადაგზა ცნობებს მაწვდიდა ლაზების ცხოვრების სხვადასხვა მხარის 
შესახებ. შესვენების დროს ვაგრძელებდი მეცადინეობას შემთხვევით სტუმრებთან, 
რომლებიც თავისუფლად და ხალისით შემოდიოდნენ ჩემს ოთახში, რათა თვალი 
ედევნებინათ ჩემი საქმიანობისთვის. 

ჭანური ენის ამგვარ შემთხვევით მასწავლებლებს შორის რამდენიმეჯერ 
გამოვკითხე შევქი ჯარახ-ოღლი, ყავახანის 25 წლის მოსამსახურე, რომელიც 
ნამყოფი იყო მხოლოდ რიზეში. შევქიმ თავი წარმომიდგინა ძირძველ ათინელად, 
მაგრამ შემდეგ გამოირკვა რომ ის წარმოშობით იყო მახლობელ სოფელ 
შელეითიდან, რომელიც არ სარგებლობდა კარგი რეპუტაციით. 

მე სპეციალურად მოვიწვიე უბრალო ლაზი მენავე, რომელიც თავისთავს 
კაპიტან ალის ან ალი-რეიზს უწოდებდა. იგი იყო 37 წლის, ათინის მახლობელი 
ბულეფიდან, საქმოსნობდა ათინასა და ბათუმს შორის. უმეტესად, მე მასთან გავ– 
დიოდი ჭანურ ენაზე საუბრის პრაქტიკას. სპეციალურად ბულეფის ქვეკილოზე 
დაკვირვებისთვის, მასალას მაწვდიდნენ 46 წლის შუქრი-ეფენდი ბალთა-ზადე 
ბულეფიდან – ყავახანის მეპატრონე და იქაურივე მცხოვრები, 12 წლის ბავშვი 
ქემალ ბალთა-ზადე იბრაიმ-ეფენდი. ათი დღის შემდეგ მე უკვე შემეძლო ლაპა- 
რაკი ჭანურ ენაზე და ლაზების გამოკითხვა მათ მშობლიურ ენაზე. მაშინვე 
გადავწყვიტე ფეხით გავმგზავრებულიყავი ათინას ხეობით ლაზეთის სიღრმეში. 

11 სექტემბერს ეს ექსკურსია მე განვახორციელე ნ. ნ. ტიხონოვთან ერთად, 

მეგზურის – ალი-რეიზის თანხლებით. ალი-რეიზი მკაცრი მუსულმანია. მიუხედა- 
ვად მგზავრობისა, რომელიც მისთვის ძწელი აღმოჩნდა, იგი ზუსტად ასრულებდა 
ისლამის კეთილი მიმდევრის ყველა წესის მოთხოვნას, ერთხელაც არ უხლია რა 
ხელი წყალზეც კი მთელი დღის განმავლობაში. ამავე დროს იგი ძალზე თავი- 
სუფლად აზროვნებდა პოლიტიკურ საკითხებზე. თუ მისი სიტყვებით ვიმსჯელებთ, 

თურქეთი რესპუბლიკაა და არა მონარქია. რუსეთს იგი ზემოდან უყურებს, 

როგორც ჩამორჩენილ ქვეყანას. „ჩვენთან; თურქეთში თავისუფლებაა, _ მშვი- 
დად მარწმუნებდა ალი-რეიზი; _ ჩვენ ვისაც კარგს და ჭკვიანს დავინახავთ, იმას 
დავაყენებთ სტამბულში ჩვენს მმართველად“. მას სოციალური საკითხებიც 
მარტივად ეჩვენება: „აქ ყოველ მუშაკს აქვს საკუთრება“, გვმოძღვრავდა ალი- 
რეიზი, „ფლობს მიწას, ხოლო რუსეთში მიწა ბევრია, მაგრამ იგი მთლიანად 

ეკუთვნის რამდენიმე დიდებულს". რუსების შესახებ არა აქვს არავითარი წარ- 

მოდგენა. ოდესაში მის თანამემამულეებს აჯავრებდნენ შეძახილით „სის! სის!“, 

უეჭველია, ბერძნულად (=% - ღორი), და იგი დაჟინებით ამტკიცებს, რომ ეს 

რუსული სიტყვაა, რომ რუსები ასე აჯავრებენ მუსულმანებს. ალი-რეიზმა რუ- 

სულ ენაზე იცის მხოლოდ გინება, რომელსაც სიამოვნებით ურევს თავის ჭანურ- 
ში, უცოდინრობის გამო იგი მიაჩნია რა ის წამოძახილად ან შორისდებულად. 

ჩვენი გზა გადიოდა მდინარე ათინას მარცხენა ნაპირზე, სადაც ჩვენ ქალა- 
ქიდან თვით შესართავთან გადავედით წყვილი ჭოკით ხიდის ფუნქციას, რომ 

ასრულებდა. ხან ჩვენ ვეწეოდით ჩინებულ ჯგუფს, რომელიც ნავაჭრით ბრუნდე- 
ბოდა ბაზრიდან, ხან კიდევ ისინი გვეწეოდნენ ჩვენ. პირველივე ცდა, გადაგვეღო 
სურათი ამ ჯგუფიდან ერთ-ერთისთვის, აღკვეთა ჩვენმა მეგზურმა ალი-რეიზმა: 
„დამალეთ ინსტრუმენტი, თორემ ცუდად წავა საქმე! თქვენ ხომ ასე შეუმჩნევ- 

ლად ქალსაც შეიძლება გადაუღოთ სურათი!“ 
მალე გავუსწორდით ყავახანას რომლის კარებთან შევისვენეთ. ყავახანის 

მეპატრონე ბერძენი იყო. თითქოს ჰაერიდან იყნოსეს ყველა მხრიდან დაიწყეს 

შეგროვება ლაზებმა, მოხუცებმა და ახალგაზრდებმა. წავიდა უსასრულო დაკითხ- 
ვა. დაინტერესებას იჩენდა ევროპულ კოსტუმში გამოწყობილი და ფესიანი ქუ- 
დით დამშვენებული ერთი მეტისმეტად ფერხორციანი და მსუქანი ჰემშილი, 
რომელიც სამშობლოში მოემგზავრებოდა შორეული ქვეყნიდან. მას ჰქონდა საც- 
ხობი ან კიდევ ფქვილის საქმეს ეწეოდა რეველში. ის ჩამოვიდა გადატვირთუ- 

ლი ცხენიდან დაჯდა რა მეპატრონის მიერ დიდი პატივით შემოთავაზებულ 

სკამზე და გამართა რუსულ ენაზე ისევ დაკითხვა... მან ჭანური არ იცოდა. 
გავაგრძელეთ რა ზემოთ გზა, ჩვენ შევუხვიეთ მარცხნივ, სამხრეთ-აღმოსავ- 

ლეთისკენ, მდინარე მელესკურ წარის მარჯვენა ნაპირზე. 
ღამე გავათიეთ ალი-რეიზის დასთან სოფელ ლამგოში. სოფელი მდება- 

რეობს მელესკურის ხეობაში, მდინარე მელესკურის მარჯვენა სანაპიროზე, რომე- 
ლიც მარჯვნიდან ერთვის ათინას. 

სახლის მეპატრონე აღმოჩნდა ათი წლის მარჯვე ბიჭი სერვეთი. მამამისი 
რუსეთში გარდაიცვალა. ის იყო ხაბაზი, დაქირავებული ჰემშილის მიერ. სერ- 
გეთმა ჭანურად პირველივე შეკითხვების შემდეგ შემომთავაზა ჭანურ ენაზე 

თავისი განმარტებების სანაცვლოდ მისთვის მიმეცა გაკვეთილი რუსულ ენაში, 
ამასთან. ჩამოთვალა რიგი საჭირო საგნებისა და მკითხა, თუ რა ეწოდებოდა 

მათ რუსულად. ბიჭი სწრაფად ითვისებდა რუსულ სიტყვებს. 10 წლის წიგნიერი 
სერვეთი წერს და კითხულობს თურქულ ენაზე. მეურწეობა მას სრულ წესრიგში 

აქვს. მუშაობენ ქალები, დედა და დეიდა, თვითონ კი, როგორც ჭეშმარიტ ·ლაზს 
შეჰფერის, მეთვალყურეობს. ხელობის სიყვარულიდან გამომდინარე, იგი სიამოვ- 
ნებით აშენებს ფუტკარს, რომლის სკები მოთავსებულია ლამაზ და ტანად წიფ- 
ლის ხეებზე, მაღლა, მაღლა, თითქმის ზედ კენწეროსთან, 

როგორც რამაზანს შეჰფერის, ჩვენ მზის ჩასვლის შემდეგ გვიმასპინძლდე- 
ბიან: პურის ნაცვლად სიმინდის მჭადი, შემწვარი კვერცხი, თევზი ქაფშია, წიწი- 

ლა. თითოეულ კერძს მიირთმევენ გობით, საიდანაც ნაჭრები გადაიღება ხელით. 
ტრაპეზის წინ და ტრაპეზის შემდეგ აუცილებელია ხელების დაბანა, ყველგან 
არაჩვეულებრივი სისუფთავეა. საწოლის თეთრეული საუცხოოდ ქათქათებს. 

საღამოს მივდივართ ყავახანაში, მაღლა, ციცაბო ფერდობზე, დაკლაკნილი 

ვიწრო ბილიკით, რომელსაც ფარნით ანათებს მკვირცხლი სერვეთი. ყავახანის 
მეპატრონე ერთი მოხუცია, რომელმაც ფული ერთ ღამეში იშოვა დუნაიზე 
მკვლელობის შედეგად. იგი ოდესღაც მეგზურობას უწევდა ინგლისელებს, რომ- 

ლებიც მცენარეთა კოლექციას ადგენდნენ ლაზეთში. მას ახსოვს რუსი „ჩეაჩევც", 
ალბათ, პ. ა. ჩიხაჩევი, ავტორი „#26 MIირსჯ6, 065CIიხ0ი იხV5I0ს6" (02LI§ 1866)“. 

სტუდენტმა ნ. ნ ტიხონოვმა ჰემშილში წახა მოსაუბრე, რომელიც ბრწყინვა- 
ლედ ლაპარაკობდა რუსულად. მან 27 წელი იცხოვრა კიევში, დაქორწინებულია 

რუსზე. ჩვენმა მეგზურმა წარმართა საუბარი ჭჰანურად, რომელშიც შერეული 
იყო თურქული სიტყვები და მთელი ფრაზები, ვაშლის ბაღების შესახებ, ტვირ- 
თებსა და ვაჭრობაზე: მას უსმენდნენ ადგილობრივი ლაზები და შემთხვევით მო- 
სული თურქი სტუმარი. თურქი მეყავე ჩვენს ანგარიშზე უმასპინძლდება მთელ 

კომპანიას თურქული ყავით და ჩაით. შემოდის ჯგუფი ქურთებისა, რომლებიც აქ 
დაკავებული არიან საპალნის ზიდვით. ისინი სასტიკად გამოიყურებიან მე 

ვცდილობ, ყავახანის პატრონს ვესაუბრო ჭანურ ენაზე, უმეტესწილად, ვისმენ 

წყვეტილ თხრობას მისი ახალგაზრდობის დროის გმირობების შესახებ, მანამ, 

სანამ სერვეთის დაღლილი სახე არ გვაიძულებს ვიფიქროთ მის სახლში დასა- 
წოლად დაბრუნებაზე. 

“ ამ ჩიხაჩევმა მისცა მასალები ჩ.V, +#5CM1Cი8(5Cი6/ § სრ7ტი 10 MIიმფხი სიძ ტოთირიIი 1847-1863. 
Iხი6I8IC, I6ძIლ2L სიძ, (II რიი იტსტი C0ი5-სსCVI0ი ძი M2IL6 V0ო MXICIივაIიი ხ0ლ1CI(0L V0ი M MI6ი6L 
(5/ყმი5სინ§ი0ჩ M20 §ს ი იიმიის „Cიიფიიიხთი MIIი )სიყხი", C008 რუსული თარგმანი 
ნ.გელმერსენის „რუსეთის იმპერიის გეოგრაფიული საზოგადოების კავკასიის განყოფილების უწყე- 
ბანი” ტ. IV დანართი „აზიური თურქეთის გეოგრაფის მასალები”. გვ. 1-79. 

ჯერ კიდევ ღამით, მზის ამოსვლამდე ერთი-ორი საათით ადრე, გვაყენებენ 

და გვიმასპინძლდებიან ტრაპეზით: ჭანურად მას ეძახიან მოსელას (=0501გ). 
დილით ლამგოდან სერვეთს მივყავართ მთის მწვერვალზე არსებული ციხე- 

სიმაგრის ნანგრევებზე, მელესკურის იქეთ ნაპირზე მდგარ. ზედ ციხესიმაგრესთან 

სერვეთი დასახმარებლად იხმობს ადგილობრივი ხოჯის შვილს, ოსმანს, რო- 

მელმაც იცოდა ციხესიმაგრესთან მისასვლელი ბილიკი: აქვე მათ ფოტო გადავუ- 

ღეთ. ციხესიმაგრის სახელწოდება არ იციან, მას უბრალოდ ეძახიან ჯიხას (ძ1ფ2) 

რაც ჰჭანურზე ნიშნავს ციხესიმაგრეს. ნანგრევებზე ხეები გაიზარდა, ირგელივ 

ტყეა. 
ციხესიმაგრის კედლები ტლანქად არის ნაგები, გათლილი ქვებით მოპირ- 

კეთების გარეშე. გადარჩა კარები, კერძოდ, მისი საყრდენები. ციხესიმაგის შიგნით 
არის რომელიღაც ნაგებობის ნაშთები, ადგილობრივების მტკიცებით, აბანოსი. 
ასევე შიგნით არის რომელიღაც ნაგებობის ნაშთები რომლებზეც მოასწრო 
გაზრდა მაღალმა ხეებმა. ორი კოშკით შემოსაზღვრული ერთი კარის ზედა კუთ- 
ხეებში არის გამჭოლი მრგვალი ხვრელები, დიამეტრით 0 , 08 მ. 

ციხესიმაგრიდან (ჯიხა ძI4გ) ქვევით ჩასასვლელია ბაშ-კოიში, ათინას ხეო- 

ბაში, ჭანური მეტყველების უკიდურეს სამხრეთ საზღვართან. ბაშ-კოის მაღლა 
ჰემშილების საზღვრებია. ჩვენ რვის ნახევარზე ციხესიმაგრიდან გავედით და 
ცხრის თხუთმეტ წუთზე ვიყავით ბაშ-კოის ყავახანაში. ბაშ-კოიში არის მეჩეთი 

სკოლით. ადგილობრივ მკვიდრთაგან ჩვენი ყურადღება მიიქცია ხუსეინ კალაფაჯი 
ოღლიმ, 21 წლის ჯარისკაცმა ჯიგეტურიდან, რომელმაც თავი წარმოგვიდგინა 
ყირიმელ თათრად. იგი მშვენივრად საუბრობს რუსულ ენაზე და ჩვენ კეთილ- 
მოსურნე ახლობლებად გვთვლის. სახელდობრ ეს „ყირიმელი თათარიც“ წარმო- 
შობით აღმოჩნდა ლაზი: მისი მამა იყო ვინმე თოფან-ოღლი ლაზეთიდან. ახალ- 
გაზრდა ხუსეინი ყირიმში დაეუფლა მხატვრობას. ამჟამად ფირნიშებს აფორმებს 
ათინის დუქნებისთეის, მას უკვე ნაწილობრივ მოუხატავს რამდენიმე მეჩეთი 

ლაზეთში და უფრო მაღლა მთებში ჰემშილებთან. ასე, დროთა მდუმარებაში, სხვა 

ისტორიულ პირობებში, ლაზ ოსტატებს შეეძლოთ მცირეაზიური კულტურული 

ჩვევები გაევრცელებინათ შავი ზღვის ჩრდილოეთ სანაპიროზე. ეს ლაზი „ყირი- 

მელი თათრებიდან" ჩემთვის ნაკლებად საინტერესო აღმოჩნდა, ვინაიდან მშობ- 
ლიური ჭანური ენა მისთვის თითქმის უცხა. 

ბაშ-კოიდან გზა გაგრძელდა ზემოთ, კალემდე, იქიდან ისპირში, შემდეგ 
იყო კარგი საურმე გზა ერზრუმში. ამ გზით ძროხებს და ხარებს მირეკავენ ერზ- 
რუმის შემოგარენიდან ათინაში, საიდანაც გაჰყავთ გასაკიდად ერზრუმის ვი- 
ლაეთში აღებული ცოცხალი საქონლისთვის მენახირე ლაზები და ჰემშილები, 
გარიგების საფუძველზე, 6 თვის შემდეგ იხდიან თანხას. 

უკან დაბრუნებისას გადასვლა მოგვიხდა ათინას მარცხენა ნაპირიდან მარჯ- 
ვენა ნაპირზე, თვალწარმტაც ადგილას, საუცხოო სუროთი დაფარულ აისო- 
კიოპრისში. ხიდები, ჩვეულებრივ, ქვისაა, ერთთაღიანი; ქვემოთ, სოფელ ციშკოს 
წყაროსთან, ათინას მარჯვენა სანაპიროზე ჩვენ შეგვხვდა ჭაბუკი კალათით; 

მომეჩვენა, რომ კალათი რუსულად იყო დაწწული, მაგრამ სინამდვილეში ის აღ- 
მოჩნდა ადგილობრივი თუმცა ევროპული ნიმუშის წაწარმი. 

ჩვენ ვფიქრობდით 12 სექტემბერი მიგვეძღვნა იმ სოფლების გაცნობისთვის, 
რომლებიც მდებარეობს ათინასა და ვიწეს შორის. დილის 6 საათზე ავდექით. 
ჩვენს კაპიტან ალის ეშინოდა გაავდრების, რადგან აპირებდა ზღვაზე გასულიყო. 
ცხენები ვერ ვიპოვეთ, რომ გამგზავრებულიყავით. მეეტლეობით დაკავებულნი 

არიან მუჰაჯირები, ბათუმის ოლქიდან გადასახლებული ქართველი მუსლიმები, 
რომლებიც დამკვიდრდნენ ესქი-ტრაპიზონში. ესქი-ტრაპიზონი, მდინარე ფორტუ- 
ნის შესართავთან, მთლიანად მათ ეკუთვნის. ათინაში აღმოჩნდა ერთი ამ ქართვე- 
ლი მუსლიმებიდან, მაგრამ მას თან ჰყავდა ორი ცხენი, ხოლო მესამესთვის საჭი- 
რო იყო გამგზავრება ესქი-ტრაპიზონში. ვიწემდე ცხენი ღირდა სამი მანეთი. 
ამასობაში გამოიდარა და ხანგრძლივი დამღლელი ლოდინის შემდეგ გამოჩნდა 

ჩვენი ფელუკა. მას მართავდა მაჰმუდი, რომელსაც ხელქვეითებად ჰყავდა მო- 
საუბრე სანგვინიკი მაქსუდი და ჩუმი ფლეგმატიკი ჰუსეინი. სამივე ლაზი, ჩვენი 
გამცილებლის, ალი რეიზის მსგავსად, სოფელ ბულეპადან იყო. ლაზებმა მკვირცხ- 

ლად გადაზიდეს ფელუკაში ჩვენი ·ტვირთი ფოტოგრაფიული მოწყობილობი- 

თურთ, შემდეგ კი ზურგით ჩგენც გადაგვიყვანეს – მე, სტუდენტი ნ.ნ. ტიხონოვი 

და ალი-რეიზი. 
11 საათსა და 40 წუთზე გავემგზავრეთ; უახლოეს კონცხამდე. ნიჩბებს ვუს- 

ვამდით, კონცხის გავლის შემდეგ აფრა გავშალეთ. დასაწყისში ჩვენი მგზავრობა 
თითქოს ასატანი იყო. ვუსწრებდით ფეხით მოსიარულეებს. სანაპიროს გასწვრივ 
გზა გადის. მასზე საკმაოდ გაცხოველებული მიმოსვლა იყო. მიუხედავად იმისა, 
რომ დღე არასავაჭრო იყო, მოძრაობა მაინც შეინიშნებოდა. ერთნი ათინადან 

საყიდლებით მიდიოდნენ და მიემგზავრებოდნენ, მეორენი კი იქით მიდიოდნენ 
ასეთივე და სხვა საქმეების მოსაგვარებლად. 

შემთხვევით, ზედ ათინასთან ახლოს, ჯერ კიდევ კონცხამდე გამოჩნდა ჯგუ- 
ფი ქალებისა, რომლებიც მგზავრობდნენ ქოლგების ქვეშ, შავ ჩადრებში შემო- 

სილნი. მიუხედავად საკმაო სიშორისა (გბა აქ არ გადიოდა სანაპიროზე), ქალებ- 

მა, შენიშნეს რა ფელუკა მგზავრებით, სასწრაფოდ დაიფარეს სახე. ეს იყო ვიწე- 
ლი მუდირის ოჯახი, 

კონცხის შემდეგ მოდიოდა დარბაისელი ლაზი ევროპულ კოსტიუმში, წი- 

თელი ფესით თავზე. ის ყოველგვარი ბარგის გარეშე იყო, მიუხედავად ამისა, შე- 

წუხებული იყო სიცხის გამო და სუფთა, თეთრი ცხვირსახოცით იწმენდდა 
თავიდან და სახიდან კისერში ჩადენი––ლ ოფლს. მას მოჰყვებოდა მსახური 
საყიდლების მძიმე ტვირთით – როგორც ჩანს, ეს იყო პროვიზია, ჩაწყობილი 

მსუბუქ, ევროპული ტიპის მოწნულ კალათაში. ჩვენ მათ წინასწარ მივესალმეთ 
ჩვენი” ფელუკიდან. ევროპულ კოსტიუმში გამოწყობილმა ბატონმა ომახიანი 

ხმით, რომელმაც დაფარა ზღვის ხმაური, დავალება მისცა ჩემს თანამოსაუბრეს: 

„თქვენ იცით, ვინ არის ის?" „ის შესანიშნავი ადამიანია (ოფშა ვორსი კოჩი ონუ)", 

– ჩემი პასუხის დალოდების გარეშე განაგრძნობდა ერთ-ერთი მჯდართაგანი ფე- 
ლუკაში. მე ასეც ვფიქრობდი, რომ ამას მოჰყვებოდა დახასიათება: „იგი ძალიან 
მდიდარია, მას ეკუთვნის ამდენი მიწა, ამდენი დუქანი, და მას აქვს ამდენი 

ფული“. ამგვარ ახსნა-განმარტებას მე, ჩემი გამოცდილებიდან გამომდინარე, ვე- 
ლოდი: როცა ათინაში ვიღაცას უწევდნენ რეკომენდაციას კარგ ვინმედ წარმო- 
საჩენად, მოჰყავდათ მხოლოდ ამგვარი მტკიცებულება მისი წესიერებისა. ჩემმა 

თანამოსაუბრემ თქვა: „შესანიშნავი ადამიანია საკუთარი ხელით 6 ადამიანი 
ჰყავს მოკლული!" - ომში? - ვკითხე მე, მივიღე რა სახე, თითქოს ვერ ვხდებოდი. 
თანამოსაუბრემ ჩაიცინა ჩემი შეკითხვის გულუბრყვილობის გამო და დასჯერდა 

პასუხს: „არა, ომში არა!." დასახელებულ იქნა ცნობილი გვარი. 

მალე, კერძოდ, 20 მ გავლის შემდეგ, ჩვენ გავუსწორდით ქვედა ბულეპს 
მდინარე ბულეფთან. სანაპიროდან გვემშვიდობებოდა შუქრი-ეფენდი ბალთა- 
ზადე – გემ „ტრაპიზონის" აგენტი და იმ საყავეს მეპატრონე, სადაც ვცხოვრობ- 
დით. როგორც მე მითხრეს, ეს იყო აზნაურული გვარის ერთგვარი მდიდარი 

რანტიე, რომლის ოჯახის წევრები აქ, ბუნების წიაღში ცხოვრობენ, ქალაქში 

მიემგზავრებიან მხოლოდ საქმეების გამო. 

გავიარეთ მდინარე ბოდუ, ჭანურად ათინურ კილოზე - ბოდა-წარი. 
გავცდით რა ესკი-ტრაპიზონს, ჩვენ გავუსწორდით მდინარე ფორტუნის 

შესართავს 4 შენაკადით. შესართავში ზლვა ძლიერ ლელავდა და ჩვენ წყალს 
გვასხამდა. 

ფორტუნის შესართავთან და განსაკუთრებით მის იქით ჩვენ ვნახეთ მრავა- 

ლი ბადე, რომლებიც გამიზნული იყო მიმინოს დასაჭერად (სიფტერი). 

სამის ნახევარზე ვიყავით არტაშენთან, ციებიან ადგილას. 
ვიწეში მიღება იყო გულთბილი, ათინას შემდეგ მოულოდნელი. აქ არის ბუ- 

დე ბეგებისა, რომლებიც ამა თუ იმ ხაზით ენათესავებიან ქართველი მუსლიმების 
საგვარეულო სახლებს. ვახიდ-ბეი, ვისთანაც მე მქონდა სარეკომენდაციო წერი- 
ლი, ავად იყო. მას არტაშანში შეჰკროდა ციებ-ცხელება და იწვა უძლური, 

სიცხეში: არავითარი წამალი, არავითარი სამედიცინო დახმარება ადგილზე. მიხ- 

დება დახმარების გაწევა ჩემი ღარიბული საგზაო აფთიაქიდან. ვახიდის ძმა ას- 

ლან-ბეი ოდესღაც მასწავლებლობდა.:ათი წლის განმავლობაში იყო ტრაპიზონის 

საშუალო სასწავლო დაწესებულების მასწავლებელი. ასწავლიდა მათემატიკას. 
მისი თქმით, ამჟამად ადგენს წიგნებს ანგარიშ-წარმოებაში, მაგრამ ახდენს იმ 
ადამიანის შთაბეჭდილებას, რომელიც მოწყენილია უსაქმურობის გამო. ყოველ- 

მხრივ ცდილობს ხელი შემიწყოს საქმიანობაში, მაგრამ ხანგრძლივი გამოკითხვა 

მას საშინლად სტანჯავს. ის უფრო მეტად დაკავებულია მიმინოთი ნადირობით. 

ეს ბეგები უსაზღვროდ აპათიუნრი არიან და დამქანცველ უსაქმურობაში 

ატარებენ მთელ დღეებს; შესაძლებელია მხოლოდ ახლა, რამაზანის დროს. 

სრულიად განსხვავებულია ახალგაზრდა ქიაზიმ ბეი. სიცოცხლით საევსე, 

როგორც ვერცხლისწყალი, ცეცხლოვანი ტემპერამენტით; სწავლობდა, მაგრამ 
ვერ შეეგუა სასკოლო რეჟიმს ტრაპიზონში. „ვნანობ, რა თქმა უნდა, რომ ბო- 

ლომდე არ მივედი. აი, ჩემი ძმა კი განათლებული ოფიცერია, თუმცა არსებითად 
რა შეეძლო მოეცა ჩემთვის თურქულ სკოლას? არაფერი ჭკუა-გონებისთვის. სხვა 
საქმეა რუსეთი – იქ მეცნიერებას ასწავლიან იქ თუ ახალგაზრდა კარგი 
ოჯახიდანაა და ამასთან, განათლებაც აქვს, პირველი საპატიო ადგილს იკავებს. 
და ადგილზეა განა საკითხი? იქ ადამიანებია კარგი, ესმით თქვენი, თქვენს სულს 
და გულს აფასებენ. იქ მეცნიერები არიან, ჩამოდიან ჩვენთან, – აი, თქვენ 
ჩამოდით ჩვენს შესასწავლად, და განა ლაზი და თუ გინდ თურქი ოდესმე იყო 
რუსეთში რუსების შესასწავლად?" ქიაზიმ ბეი რუსებისადმი პატივისცემის 
წრფელი გრძნობითაა გამსჭვალული, რასაც არ მალავს. ამ თემაზე მისი საუბრები 
ხალხის თანდასწრებით, როცა იგი ღიად და მკვეთრად გამოხატავდა თავის 
პოლიტიკურ შეხედულებებს, უხერხულ მდგომარეობაში მაგდებდა. პოლიცია აქ, 
როგორც იტყვიან წყალზე ჩუმია და ბალახზე დაბალი. მოვიდა ერთხელ 
დასაკითხავად პოლიციელი და მოითხოვა პასპორტის ჩვენება, მაგრამ შემდეგ 
გაუჩინარდა, როგორც კი სხვები მოვიდნენ. ერთი, ძირძველი თურქი ლაზებიდან 
თითქოს მიმანიშნებდა ჩემს საიდუმლო მისიაზე და როცა მე „მოვიგერიე" მისი 

შეკითხვები, დამსწრე ლაზები გულიანად დასცინოდნენ „მოხალისე გამომძიებლის" 
წარუმატებლობას. მოკლე ხანში კი ამის შემდეგ ქუჩაში გაისმა ხმამაღალი 
შეძახილები. მედუქნეები და მყიდველები ჯგუფად მორბოდნენ სკანდალის სანახა- 
ვად: ახალგაზრდა ქიაზიმ ბეი თავისი ხელით უსწორდებოდა იმ პირებს, რომ- 
ლებიც თავს უფლებას აძლევდნენ უცერემონიოდ ჩარეულიყვნენ ჩემს საქმეებში. 

ქიაზიმ ბეი ნათესავია ზია-ბეისა თავად ზია-ბეი ქართველი მუსულმანია, 
აბაშიძის გვარის. 

მიუხედავად თურქული ლიტერატურული ენის საუცხოო ცოდნისა, იგი 

მთელი სულით დაკავშირებულია რუსეთთან, შეყვარებულია რუსულ ლიტერა- 
ტურაზე, საკმაოდ კარგად იცნობს რუს კლასიკოსებს და ოცნებობს რუსეთზე: მას 

აკრძალული აქვს შესვლა სამშობლოში – ბათუმის ოლქში, სადაც მეთვალ- 
ყურეობის გარეშე დარჩნენ მისი დები; მას არ შეუძლია მიიღოს ნებართვა ცხოვ- 

რებაზე თუნდაც რუსეთის შიდა გუბერნიებში. 

ვიწეში ერთ კვირას დავრჩი. ადგილობრივი დიალექტის შესწავლის საქმეში 

აქ უამრავი დამხმარე გამომიჩნდა. მუდმივ საცნობარო-საინფორმაციო წყაროს 
წარმოადგენდნენ შევკი ყადი-ოღლი (კოზმა ყადი-ოლლი) – 38 წლის ვიწელი, 
„ლიმან რეიზი“ ახმედ-ეფენდის შვილი. ჯერ კიდევ ბავშვმა ათი წელი გაატარა 
არხავში. სამი წელი ათინაში იყო ჩაუშად; იმოგზაურა ბევრ ქვეყანაში. შეუძლია 

თქვას რამდენიმე ფრაზა მრავალ ევროპულ და აღმოსავლურ ენაზე. ვიწედან 
გამგზავრების წინა დღეს ერთი ექსკურსიაც განვახორციელე შიგნითა, აბუ წყა- 

რის ხეობაში განლაგებულ სოფლებში. 9 საათსა და 45 წუთზე ჩვენი ბინიდან 
გავედით, თითქმის ქალაქის ცენტრში. ხუთი წუთის შემდეგ ვიყავით აბუ წყარის 

მარჯვენა ნაპირთან. ზემოთ მიმავალი გზა განკუთვნილია მხოლოდ ფეხით მოსია- 
რულეთათვის. იგი მიიკლაკნება ხრამით მდინარეზე ან რამდენადმე სცილდება 
მას, იკარგებ არა ტყეში. გზაზე ხშირად გვხვდება მოშვაჯინონი – დასვენების ად- 

გილები. ეს გზისკენ მიქცეული ოთხკუთხა ფორმის ფანჩატურებიადადგმული ოთხ 
სვეტზე სკამებით კედლების გასწვრივ რომელთა სიმაღლე ნაგებობის მესამედს 
შეადგენს. გადახურულია კრამიტით. „განკუთვნილია წვიმისთვი" ასე ამიხსნეს 
ლაზებმა, მაგრამ შევნიშნე, რომ იქ სიამოვნებით ისვენებ კარგ ამინდშიც. 10 

საათსა და 23 წუთზე ჩვენ პირველად შევისვენეთ, 10 საათსა და 35 წუთზე 

გავაგრძელეთ გზა და შევედით სოფელ აბუ სუფლას საზღვრებში. გზად ლაზები 

არ ჩქარობენ, თუ ვინმე სწრაფად მიდის, მას შემხვედრი, უცნობიც კი ეკითხება: 

„რა მოხდა?" 11 საათსა და 15 წუთზე მივაღწიეთ მეორე მოშვაჯინონს. აქ ფანჩა- 
ტურთან წყაროც აღმოჩნდა, შევხვდით ბოშების ბანაკს შავი კარვებით. შემდეგ 

შევედით სოფელ აბუ-ულიას საზღვრებში; შევისვენეთ რა კკანასკნელად 11 
საათსა და 45 წუთზე, პირველ საათზე ვიყავით დასახლებული სოფლის ცენტრში, 

მესამე მოშვაჯინონთან. ერთ მხარეს – სკოლა, მეორე მხარეს – მეჩეთი. სკოლაში 
გოგონები და ბიჭები ერთად სწავლობდნენ ფანჩატურში თავი მოუყრიათ 

ახალგაზრდებსაც და მოხუცებსაც. ახალგაზრდები თანაგრძნობით გვხვდებიან და 
ჩვენს შეკითხვაზე – დაგვრთავენ თუ არა სკოლის წინ ყველა ბავშვის ერთად 
სურათის გადაღების ნებას, გვპასუხობენ: „რა თქმა უნდა!, მაგრამ მოლები არ 
გვაძლევენ ამის უფლებას. ახალგაზრდები შეცბნენ. ერთ-ერთი ამათგანი, კონსტან- 
ტინოპოლის უნივერსიტეტის სტუდენტი ახმედ ხამდი გვპატიჟებს სახლში. ჩვენ 

პირველად ვართ ძველებურ ლაზურ სახლში. სტუდენტი მორცხვობს, რადგან 
ოთახი მორთულია ძველი ლაზური ჩუქურთმით და არ არის გაკეთებული ევრო- 
პულად. იგი გაცხარებით საუბრობს „განახლებული თურქეთის" პატრიოტულ 

პოლიტიკაზე, მაგრამ მხოლოდ თურქულ ენაზე: ჭანური მან საერთოდ არ იცის, 
ან იცის მეტისმეტად სუსტად. გადავუხადეთ რა მადლოზა მასპინძელს სტუმართ- 
მოყვარეობისთვის, იმავე გზით დავბრუნდით სახლში. 

19 სექტემბრის დილას, 9 საათსა და 55 წუთზე, ვიწედან გავემგზავრეთ არ- 
ხავში თუ არქაბში რეიზ იუსუფის ფელუკით. წინადღით მე ფასებს ვადგენდი და 
კაფეტერიის პატრონმა განმიცხადა, რომ ფელუკა ვიწედან არქაბამდე ღირს არა 

უმეტეს 2 მანეთისა. თვით უსუფმა უფრო ადრე ამავე კითხვაზე გაურკვევლად 

უპასუხა: „სულ მხოლოდ 2-3 მანეთი“. როცა მე აღვნიშნე, რომ „3 მანეთი მე- 
ტისმეტად ბევრი ხომ არ იყო“, იუსუფს გაეღიმა და თავის არიდებით შენიშნა: 
„ხვალ ვილაპარაკოთ“, დილით, პირდაპირი პასუხის ნაცვლად, იუსუფმა დაიწყო 
მგზავრობის სიძნელეების ჩამოთვლა: მას სჭირდება სამი მენიჩბე, მან უნდა გა- 
დაუხადოს საერთო ჯამში მანეთი კომენდანტს ვიწეში და არქაბში და ა.შ. მე 
რამდენჯერმე შევაწყვეტინე მას ლაპარაკი და ვთხოვე არ დავეყოვნებინე ზედ- 
მეტი საუბრებით და პირდაპირ დაესახელებინა თანხა, რათა წავეყვანეთ მარტო 
ჩვენ ტვირთით არქაბში. იუსუფი გაუბედავად უყურებდა ხან კაფეტერიის პატ- 
რონს, ხან ჰაერში იყურებოდა და ბოლოს კეთილი ინება ეპასუხა: „4 მანეთი და 

ფელუკა შენია, ჩემი ხალხი შენს სამსახურშია. მიუხედავად ამისა, როცა 
ვსხდებოდით, ჩვენ აღმოვჩნდით ნაწილი მგზავრებისა რომლებიც აპირებდნენ 
განთავსებას კიჩოს ვიწრო გემბანზე, როგორც თავის სახლში. თავდაპირველად 
კაფეტერიის პატრონმა გაგვაფრთხილა, რომ ჩემთან ერთად გაემგზავრებოდა 
მისი უფროსი ძმა. შემდეგ ჩვენთან განათავსეს 8 წლის გოგონა, რომლის 

სხეულიც მთლიანად დაფარული იყო ქეცით და საეჭვო ჭრილობებით, მასთან 

იმყოფებოდა 12-13 წლის ფეხშიშველი ქალიშვილი, რომელიც ხანგამოშვებით 
თავს იფარავდა ყვითელი თხელი ქსოვილის ჩადრით. გვერდით მოგვიჯდა 
ლაპარაკის მოყვარული მოხუცებულიც, რომელიც მგზავრობდა არქაბამდე და 
კიდევ ორი ლაზი სუმლიდან, ერთი ძალიან თავაზიანი, ავადმყოფური გამომეტ- 
ჭველებისა, ყველას თვალწინ რომ არღვევდა რამაზანს (მიირთმევდა ნაკლებად 
მწიფე თეთრ ყურძენს), მეორე – ახალგაზრდა თვალისმომჭრელი თეთრი კბი- 

ლებით და სათუთად მოვლილი ულვაშებით, კოხტად, ლაზურად თავზემოხვეუ- 
ლი ყაბალახით. ვერ მოვასწარით გასვლა ვიწედან, რომ აიყვანეს კიდევ 12 წლის 

ბიჭი. მაგრამ კიდევ გამოჩნდნენ ჩვენი ფელუკით მგზავრობის მსურველნი, მაგრამ 
მე ეს უკვე ვერ მოვითმინე და ხმამაღლა გავაპროტესტე. კიდევ ერთმა მგზავრმა 
მოასწრო ჩვენთან ჩამოჯდომა: ბოლოსკენ ამოვიდა ხოფელი ლაზი პოლიციელი, 
მოურიდებელი, ცინიკური, რომელმაც წამიხდინა მთელი მგზავრობა, რამდენადაც 
მისი ყოფნის გამო არ მომეცა ჭანურ ენაზე ურთიერთობის საშუალება, მხოლოდ 
მოსმენა მიწევდა: რაზეც არ უნდა ყოფილიყო საუბარი, ხოფის საპოლიციო 

20



ხელისუფლების წარმომადგენელს ყველაფერი დაჰყავდა ბათუმელ ლამაზმანებამ- 
დე სამიკიტნოებიდან. ამასთან, ის ეარშიყებოდა 13 წლის გოგონას, თავს აბეზ- 
რებდა ცინიკური ლექსებით ან კიდევ სიტყვით მანიშნებდა გვერდით მჯდომ 12 
წლის ბიჭზე. 

ზოგიერთი გაუთვალისწინებელი მგზავრებიდან და მათ შორის ხოფელი 
პოლიციელი დასხეს ნიჩბების მოსასმელად. უქარობის გამო აფრები ოდნავ 

ირხეოდა, მაგრამ ჩვენ საკმაოდ ჩქარა მიედიოდით, იყო სულ ხუთი მენიჩბე, 10 
საათსა 45 წუთზე გავუსწორდით ლაზურ სოფელ ტოროცი“ ესაა არც ისე 

დიდი სოფელი, სულ 10 სახლით სანაპიროსთან. მის პირდაპირაა გემების სად- 
გომი, თუ დავუჯერებთ ჩვენს თანამგზავრებს, „უსაფრთხო ზღვის ყურე“ ყველაზე 

ქარბუქიან ამინდში, თუმცა ირგვლივ არ ჩანდა ზღვის უბის კონტურები. 
11 სთ. 10 წთ. ჩვენ მივედით სუმლაში. მგზავრებმა დაიწყეს გადმოსხდომა 

წყალში ჩავარდნის რისკით. ულვაშიანი ლაზი მუხლებამდე დასველდა და ხალი- 
სიანად გაიქცა სანაპიროსთან მდებარე ყავახანის მიმართულებით, იგი იქნევდა 
ფეხებს და იფერთხავდა წყალს, გუბიდან გამოსული ძაღლის მსგავსად. 

12 სთ. 25 წთ. გამოჩნდა სოფელი მოცხორე. ჩვენ მას უკვე ჩავუარეთ და 

არ გასულა საათი, რომ გაუსწორდით მდინარეს, უფრო სწორად, ნაკადულს, 

რომელიც მიედინებოდა ვიწესა და არქაბს შორის საზღვარზე. 

2 საათსა და 15 წუთზე არქაბს მივუახლოვდით. დასავლეთით, მარჯვენა მხა- 

რეს, გამოჩნდა მაღალი სახლი ალბათ, ყავახანა, განლაგებული ზღვასთან 

ახლოს. შემდეგ იყო ნაკადულის შესართავი, ის თითქმის შეუმჩნეველია, თუმცა 

მის მიღმა გავლით იგრძნობა. ჩვენ ფელუკას ათამაშებს, როგორც ბურთსათამა- 

შებს ტალღები, რომლებიც ყოველთვის ძლიერდება მდინარეებისა და ნაკადუ- 
ლების შესართავთან. არქაბი ზღვიდან შორს მდებარეობს ვიწესა და ათინასთან 
შედარებით. შესაძლებელია, ეს უფრო მეტად გვხვდება თვალში იმის გამო, რომ 

რიგი დუქნებისა გადაჭიმულია არა ზღვის სანაპიროს გასწვრივ, არამედ მასთან 
პერპენდიკულარულად. ამჯერად სანაპიროსთან რამდენიმე იალქნიანი გემია. ვუშ- 

ვებთ ღუზას, ნიჩბოსნებიდან ერთერთი გადმოხდა სანაპიროზე და მიათრევდა 

ფელუკას ხმელეთისკენ. ჩვენ კი ნაპირზე ზურგით გადმოვყავართ მუხლებამდე 

წყალში მდგარ კაპიტანს. ისვე იღებს ტვირთს, მაგრამ ის მიაქვთ ადგილობრივ 
მტვირთავებს. არქაბის ყავახანაში თავს ვგრძნობთ გაცილებით სხვანაირად, ვიდ- 
რე ათინაში და ვიწეშიც კი. შესანიშნავი სუფთა და ნათელი ოთახი, ხალხი კე- 

თილმოსურნეა. ჭანური ენით ჩემს დაინტერესებას ნაკლები შეცბუნებით ეპყრო- 

ბიან, ყოველ შემთხვევაში, ეჭვის და მტრობის ჩრდილის გარეშე. ადგილობრივი 
მოღვაწე, რომელთანაც მე მიმაქვს ასლან ბეისგან სარეკომენდაციო წერილი, 

ყურადღებიანია და ჯერ კიდევ წერილის გახსნამდე მპირდება ყოველგვარ ხელ- 

შეწყობას. იგი აღმოჩნდა გემ „ტრაპეზუნტის“ აგენტი, მე მიცნობს გემიდან, რომ- 
ლის მმართველმა რეკომენდაცია გამიწია მასთან. ის იწვევს ადგილობრივი ჭანუ- 
რი მეტყველების საუკეთესო მცოდნეებს დამოუკიდებლად, დიდი ხალისით 

მეხმარება არქაბული ქცევის ვიწური დასავლური კილოს სამუშაოებში. შევქი- 
ეფენდი სოხტა-ზადე, იგივე მემედ შეფიკი, კონსტანტინოპოლის უნივერსიტეტის 
სტუდენტი, წარმოშობით იგი არის პარიანტის მეჰლეს, გალათეს, კერიედან. ჩემს 
კითხვაზე, თუ როგორ შეძლო მან ასე კარგად შეენახა მშობლიური მეტყველების 

ცოდნა სტამბოლში ათწლიანი ცხოვრების შემდეგ, თუნდაც საარდადეგო შეს- 

ვენებებით, ბ. შევქიმ მიპასუხა: „ლაზური (ჭანური) ენა არ ივიწყება, ჩვენ, ლაზები, 
სტამბულში ბევრნი ვართ და ერთმანეთს იქაც ყოველთვის ლაზურად (ჭანურად) 
გესაუბრებით“. 

თუმცა ჭანური ენა დავიწყებას ეძლევა: ჩვენი ყავახანის პატრონი, ხაჯი შა– 
ხინ-ზადე ხამდი-ბეის, ჭეშმარიტ ლაზი არქაბიდან, არჩევს ისაუბროს უფრო თავი- 

სუფლად თურქულად და ქართულადაც კი, ვიდრე ჭანურად. საინტერესოა, 

რომ ქართულ ენას იგი ეძახის „ჩურუქ-სულს". 

არქაბეში დავკმაყოფილდი ათინასა და ვიწეში შეგროვებული და შემოწმე- 
ბული დიალექტური მასალების შემოწმებით, რაზედაც დამჭირდა სულ ორი დღე. 

20 სექტემბერს, 9 საათსა და 30 წუთზე, მე ფელუკით გავემგზავრე ზღვით 
არხავიდან ხოფაში. თხუთმეტი წუთის შემდეგ ჩვენ გავუსწორდით ორ მღვიმეს 
(„მაღარე") შვეულ კლდეზე. ჩემი მენავეების სიტყვით, ყოველი მათგანი სიგრძით 

25 საჟენია. ფელუკას პატრონმა შემომთავაზა ზღვის სანაპიროზე არსებული ცი- 
ვი წყაროს კარგი წყლის დალევა, როცა 10 საათსა 35 წუთზე ჩვენ გარს ვუვლი- 

დით ნაპირს ფელუკაზე და მარჯვედ ვსრიალებდით კლდეებს შორის. 11 საათზე 

გვერდით დავტოვეთ ქისა მხარე. ნახევარი საათის შემდეგ ჩვენ მივედით ხოფეში 

თუ ხოფუში (თვით ლაზები აქ ეძახიან „ხოფას'). ისევ დაკითხვა კაიმაკამთან. იგი 

ბერძენი მუსულმანია, ამბობს ფრანგულ ენაზე რამდენიმე ფრაზას, მაგრამ არ 

ესმის, თავად კაიმაკამი ჩემს დაკითხვას აწარმოებს მაგიდაზე ნახევრად დაწო- 
ლილი. კაიმაკამის ადგილზე ზის მოლა და წერს რაღაცას, სანახევროდ უსმენს 
რა ჩემს პასუხებს. 

-სტუდენტი ნ. ნ. ტიხონოვი არხავიდან ხოფაში მოდის ფეხით. გზა ხმელეთით 
ძნელია, მაგრამ ჯილდოდ შესანიშნავი სანახაობა არის. გზაზე ბატონობს მაღალ 
მწვერვალზე განთავსებული თითქოსდა აქაურობისთვის ჩვეულებრივი ტიპის 
ციხე-სიმაგრე: ჩემი გამცილებლის სიტყვით, ეს ეკლესიის ნანგრევებია. ხოფადან 

ჩანს როგორც მწვერვალი ამ ნანგრევებით, ისე თითქმის მთლიანად მთა, რუსის 
გამოჩენა ტოვებდა გამაოგნებელ შთაბეჭდილებას. საერთოდ, ეს კუთხე იმდენად 

მყუდროდ ითვლება, რომ რამაზანის ამ დღეებში მუსულმანები თავს უფლებას 

აძლევდნენ მოეწიათ და დაელიათ, სრულიათ დარწმუნებულნი, რომ მათ ვერავინ 
ამჩნევს. ნ. ნ. ტიხონოვმა წყაროსთან წაასწრო ორ მოლას, რომლებიც შეეცადნენ 
საჩქაროდ დაემალათ ყურძნის მტევნების ნარჩენები. 

ჩემი მასწავლებლობა თავდაპირველად ითავა ძალიან საზრიანმა ლაზმა, რო- 
მელიც, როგორც შემდეგ აღმოჩნდა, იყო მოსამსახურე და სულ სხვა მიზნებით 

დაინტერესებული ხოფურ კილოში ჩემი ერთგული და ჟქურადღებიანი 

ხელმძღვანელი იყო ალი ეფენდი, სრულად – ხაჯი-კარალ-ოღლი ალი-ეფენდი. 
ხოფის უბანში იგი ყველგან იყო ნამყოფი, ხშირად საქმეზე მიემგზავრება ბა- 

თუმში, მაგრამ ამჯერად აქვს უნებლიე დასვენება, რადგან დაზარალდა ხანძრის- 

გან, რომელმაც გაანადგურა მისი დუქანი. თუმცა, მიუხედავად ალი–-ეფენდისა, 

ჩემი ოთახი მუდამ სავსე იყო ლაზებით, რომლებიც ხალისიანად პასუხობდნენ 

ჩემს შეკითხვებს. 

ხოფაში ერთ კვირამდე ვიმუშავე. შევასრულე რა ჩემი პროგრამა, 26 სექ- 

ტემბერს გავემგზავრე გემი „ტრაპიზონით' ბათუმში  ვიწესა და არქაბში, 
აგრეთვე ხოფაში, სადაც ქალაქის და, როგორც ჩანს, სოფლის მოსახლეობაც, 
გამოირჩევა დიდი მოთბინებით მნიშვნელოვან წილად ლიბერალობით. ჩვენს 

ყოველ ნაბიჯს უთვალთვალებდა თურქეთის პოლიცია. 

თუმცა არქაბეშიც გამოჩნდა მოხალისე მოხუცი, რომელიც ჯოხით დაესხა 

თავს სიმპათიურ ახალგაზრდას, ვინც დათანხმდა ეჩვენებინა ნ.ნ. ტიხონოვისთვის 
„გენუის ციხესიმაგრის ნანგრევები ფოტოგადაღებისთვის ახალგაზრდა ლაზმა 

ამოიღო რევოლვერი და მოხუცს დაემუქრა ადგილზე მოკელით, და მაშინ 

მოხალისე მოხუცი ჯოხით შემოვარდა ჩემს ოთახში ამასობაში პოლიცელმა 

მომწყვიტა რა ჩემს თანამგრძნობ ლაზების სამუშაო წრეში მეცადინეობას, მო- 
ასწრო უხეშად ჩემი მიყვანა საპოლიციო უბანში, სადაც მუდირმა უცერემონიოდ 

დამიწყო ყეირილი; მაგრამ სანამ იგი ისმენდა ჩემს მშვიდ კითხვას, რომ ხომ არ 
იყო ჩემთვის განკუთვნილი წერილი მისი უმაღლესი ხელისუფლებისგან ჩვენი 
კონსულის განცხადებაზე და მე ვღებულობდი უარყოფით პასუხს ახალგაზრ- 
დათურქულად განწყობილი ბრბო შემოიჭრა ოთახში და გამათავისუფლა 
შემდგომი არასასურველი შედეგებისგან. 

რა თქმა უნდა, შეგნებულმა და ინტელიგენტმა ლაზებმა ჩვენ არაერთხელ 
დაგვიცვეს, მაგრამ ზოგადად ისეთი მდგომარეობა იყო, რომ მე მეშინოდა ჩემი 

ლინგვისტური ჩანაწერების დაღუპვისა. ყოველგვარი კითხვა განიმარტებოდა 
უკუღმართად, ყოველგვარი ფოტოგრაფიული სურათი აღძრავდა ეჭვს, ან როცა 

საქმე ეხებოდა ქალთა ტიპებს გამაღიზიანებლად მოქმედებდამოსახლეობის 

მუსულმანურ ფანატიზმზე. ყეელაზე უბრალო გეოგრაფიული საკითხების დასმა 

მოითხოვდა უჩვეულო სიფრთხილეს. ნ. ნ. ტიხონოვს, რომელსაც მიჰყავდა ფო- 

ტოგრაფიული ნაწილი, მოუხდა უკიდურესობამდე შეევიწროებინა სიუჟეტები 

სურათებისთვის და ხშირად დაკავებულიყო სრულიად უინტერესო ტიპების ფო- 
ტოგადაღებით, რათა რამდენამდე მიეჩვია ხალხი ამისთვის. ამგვარად, ჩვენ შევძე- 
ლით გაგვექარწყლებინა ყოველგვარი საფუძველი იმისა, რომ ჩვენზე ეჭვი 
მიეტანათ. თითქოსდა ვმოქმედეზდით სამხედრო მიზნებისთვის” დამიწყეს 

აღიარება, როგორც ახალი ლაზისა, რომელიც აღაგზნებდა ლაზ მოსახლეობას, 
მაგრამ ამასობაში ჩემი გამგზავრების დღეც დადგა. 

უკვე პირველმა ექსკურსიამ ათინას ხეობაში დამარწმუნა, რომ ნაკლებად 
სასარგებლოა ფეხით მიმოსვლა სოფლებში, ჭანური მეტყველების შესასწავ- 
ლად: მისი სრული გამოკვლევისთვის საჭიროა სხვა პირობები. უპირველეს ყოვ- 
ლისა, საჭიროა, რომ მოსახლეობა ნდობით მოგეკიდოთ და შეეჩვიოს აზრსიმის 
შესახებ, რომ შესაძლებელია არსებობდეს ინტერესი ჭანური ენისადმი. ამის მიღ– 
წევა კი შეიძლება მხოლოდ ამ მხარეში განმეორებით ჩამოსვლისა და ცალკეულ 
გავლენიან მცხოვრებლებთან ნაცნობობის დამყარებით. სხვაგვარად შეუძლებელია 
დაუახლოვდეთ საუკეთესო ჭანური მეტყველების წყაროებს. გაივლით ათობით 
სოფელს და ვერ მოხვდებით ვერც ერთ მათგანში: თქვენ შედიხართ მოცემული 
სოფლის ტერიტორიაზე, მაგრამ სულერთია, სოფელი თქვენთვის დახურულია, 
რადგან მოსახლეობა ცხოვრობს ცალკეულ კარ-მიდამოში და რომ შეხვიდეთ 
ნებისმიერ მათგანში, უნდა იცნობდეთ მის პატრონს. ოჯახის გაცნობა განსაკუთ- 
რებით აუცილებელია იმიტომაც, რომ თუ ეს არ გაადვილებდა საუბარს ლაზ 
ქალებთან, მოგვცემდა მაინც საშუალებას მოგვესმინა მათთვის, ლაზური ენის 
სიწმინდის ამ საუკეთესო შემნახველებისთვის, ერთადერთი ადგილი მობინადრეებ- 
თან ურთიერთობისა, ნაცნობი ოჯახი არარსებობის შემთხვევაში, არის შემთხვევი- 
თი შეხვედრა გზაში, წყაროსთან, ფანჩატურებში რომლებიც განლაგებულია 
ცნობილი გზების გასწვრივ და განსაკუთრებით, ყავახანებში. ყავახანაში ქალების 
ნახვა შეუძლებელია, ისინი იქ არ დადიან, გარდა ამისა, ყავახანაში იკრიბება 
სხვადასხვაგვარი ელემენტი, მეპატრონეები ყოველთვის არ არიან ლაზები (არიან 

თურქები და ბერძნები) და უმეტესად ისმის თურქული საუბარი. 

ძნელი დასაჯერებელია, მაგრამ ფაქტია, რომ ჩეენს გამგზავრებამდე თურ- 
ქეთის ლაზეთში სანაპირო ხაზის ზოგიერთი პუნქტის იქით არც ერთი ევროპელი 
მეცნიერი არ ყოფილა. უეჭველია, მეცნიერებაში მეტი ცნობაა არაბეთის ნახე- 
ვარკუნძულთან დაკავშირებით, ვიდრე რუსეთთან მოსაზღვრე პატარა მხარის 

შესახებ, ადვილად დასანახავი რომ არის რუსული, ფრანგული თუ გერმანული 

საზოგადოების ნებისმიერი გემის გემბანიდან. დასახელებული საზოგადოებების 

ბემები ყველაზე ხშირად და რეგულარულად გერმანული, ასრულებენ რეისს, 
თავის გზაზე, ბათუმიდან შედიან რიზეში ან ყოველ შემთხვევაში, ტრაპიზონში, 
თითქოსდა არა მარტო ქართველოლოგები და ნაწილობრივ არმენოლოგები და 

ასევე, კლასიკოსები ბიზანტინისტები დაინტერესებული არიან ამ ისტორიული 
მხარის გაცნობით. მაგრამ რაც განსაკუთრებით საყურადღებოა, თვით ჭანები თუ 
ლაზები ჩვენთვის ასე ცუდად ცნობილნი რომლებსაც ჩვენ არასოდეს ვსტუმ- 
რობთ მეტ-ნაკლებად იცნობენ რუსეთს და ხალისით დადიან იქ. საეჭვოა, რომ 
რუსეთის რეალური გავლენა მის საზღვრებს გარეთ სადმე ისე ძლიერ ვლინ- 

დებოდეს, როგორც თურქეთის ლაზეთში , მეტსაც ვიტყვი: ჩვენი საზღვრებიდან 

თურქეთის ლაზეთის ყველაზე უფრო დაშორებულ ნაწილში, კერძოდ, ათინას 
ხეობაში რუსული გავლენა აისახება, სხვათა შორის, რუსული ენის ძლიერ 

გავრცელებაში. 

კი მაგრამ, შესაბამისად დიდია რუსებისადმი სიმპათია ათინას ხეობაში? 
ჩვენ მეც და სტუდენტი ნ. ნ. ტიხონოვიც, ვიყავთ მხოლოდ საპირისპირო 

რუსებისადმი რაღაც გაუგებარი ღვარძლიანი გრძნობის, ცალკეული პირები, 
როგორიცაა, მაგალითად, ფევზი-ბეი, გამონაკლისია, მან რუსული ენა არ იცის 
საერთოდ, ლაზებთან ჩემი ურთიერთობიდან მე გამოვიტანე დასკვნა, რომ რაო- 
დენ უცნაური არ იყოს, მათი სიმპათია და პატივისცემა რუსებისადმი, ამის დე- 

მონსტრირებას ხშირად ცდილობდნენ ის ლაზები, რომელთაც არ იციან რუსული 
ენა და განსაკუთრებით თურქეთის ლაზეთის იმ მხარეებში, სადაც შედარებით 
ნაკლებად ან საერთოდ არ ისმის რუსული მეტყველება. განსაკუთრებულ ეჭვს 
ჩვენდამი, როგორც რუსებისადმი, ჩემდა გასაკვირად, ამჟღავნებდნენ ისინი, რომ- 

ლებიც წლობით ცხოვრობდნენ რუსეთში. ერთი ლაზი, მისი სიტყვებით, ოცი 
წელი ნაცხოვრები კიევში, შემოვიდა ჩემთან ოთახში და მომაცივდა რუსულ 
ენაზე კითხვით ჩემი მოგზაურობის მიზნის შესახებ. „ლაზური ენის შესწავლა? 
რატომ?" მე ვერაფრით შევაგნებინე მას, რომ არსებობს მეცნიერება, რომელიც 
დაკავებულია ენების შესწავლით. მაშინ მე გადავწყვიტე მიმეყვანა იგი საკითხთან 
კონკრეტული მოვლენების შესახებ და შევეკითხე მას როგორც პიროვნებას, 
რომელმაც 20 წელი გაატარა რუსულ საუნივერსიტეტო ქალაქში: „თუ იცი, რას 
ნიშნავს „უნივერსიტეტი"” „არა“ „იქნებ შენ გაგიგონია, რომ იმ სატანებს 

შორის, ვინც აგზავნის პურისთვის შენს საცხობში, არის „პროფესორი?" -,არა!" - 
„სტუდენტების შესახებაც არასდროს არაფერი გსმენია?" - „მსმენია!“ - „იცი, ვინ 
არიან ისინი?“ – „ვიცი, ეს ისინია, რომლებიც ჩხუბობენ..." 

სწორედ რუსეთში ნამყოფ ლაზებს აყავთ თავისი თავაშვებულობა ჩვენთან 
ურთიერთობაში თავხედობამდე. პირიქით სამშობლოში მუდმივად მცხოვრებნი, 
დაბალ ფენებშიც კი გამოირჩევიან გარკვეული კორექტულობით. 

მხარის გასაცნობად ყველაზე მეტ იმედებს ვამყარებდი გენერალური შტაბის 
რუკაზე. ძნელად, მხოლოდ საიმპერატორო მეცნიერებათა აკადემიის წყალობით, 
შევძელით მისი მიღება, მაგრამ მივიღე რა იგი, დიდად არ გამხარებია, რადგან 

ჩემთვის ყველაზე საინტერესო პუნქტში, მდინარეებს  ვიწესა და ფორტუნას 
შორის, აღმოჩნდა თეთრი სივრცე-ზოლი საერთოდ გამოუკვლევი. რუკის ცალ- 
კეულ ფურცელს თან ახლდა წარწერა „საიდუმლო“, რაც აძნელებდა მის თავი- 
სუფალ გამოყენებას გარემოში, რომელიც ჩემს საქმიანობას ეჭვით უყურებდა. 

